
KUMITAT PERMANENTI DWAR IL-KONTIJIET PUBBLIĊI

Laqgħa Nru. 4

L-Erbgħa, 21 ta’ Jannar, 2009

Il-Kumitat iltaqa' fil-Palazz, il-Belt Valletta, fis-6:54 p.m.

MINUTI

Il-Minuti tal-Laqgħa Nru. 3 li saret it-Tlieta, 18 ta’ Novembru, 2008 ġew konfermati.

THE CHAIRMAN (Onor. Charles Mangion):  Bħala korrispondenza għandna ittra li fil-fatt intbagħtet illum lill-permanent secretaries ta’ kull ministeru fejn, kif issa saret konswetudni, tlabnihom jibagħtu l-kummenti tagħhom għar-Rapport Annwali tal-Awditur Ġenerali għas-sena 2007.  

Ma jidhirx li hemm aktar korrispondenza għalhekk nistgħu issa ngħaddu għall-item li għandna fuq l-aġenda llum.

RAPPORT ANNWALI TA’ L-AWDITUR ĠENERALI GĦAS-SENA 2007:

“PERFORMANCE AUDIT FOLLOW-UP ACQUISITION OF PROPERTY BY GOVERNMENT”  AND OTHER RELATED MATTERS.

THE CHAIRMAN:  Nitlob mal-ewwel lis-Sur Mifsud u lill-uffiċjali tiegħu sabiex jingħaqdu magħna fuq il-mejda.

Is-Sur Anthony Mifsud, Awditur Ġenerali, u s-Sur William Peplow ħadu posthom madwar il-mejda. 

THE CHAIRMAN:  Nistieden ukoll fuq il-mejda magħna lill-uffiċjali tal-Ministeru konċernat.
Is-Sur Salv. Gauci, Direttur Ġenerali fil-Ministeru tal-Finanzi, l-Ekonomija u Investiment; is-Sur Paul Miruzzi, Direttur Ġenerali fil-Government Property Division; is-Sur Albert Mamo, Kummissarju ta’ l-Artijiet; u s-Sur Joseph Caruana, formerly Director – Estate Management Department, ħadu posthom madwar il-mejda.

THE CHAIRMAN:  Xtaqt nibda billi mmur ftit lura dwar il-kwestjoni tal-artijiet tal-gvern u nagħmel riferenza inizjali għal ....

ONOR. ALFRED SANT:  On a point of order, Sur President.  Qed ninnota tajjeb li l-Onor. Jason Azzopardi qiegħed magħna bħala membru tal-kumitat? 

THE CHAIRMAN:  Iva, l-Onor. Azzopardi qiegħed fuq il-Kumitat bħala membru sostitut għaliex il-Ministru Fenech jinsab imsiefer fuq xogħol tal-gvern.  Barra minn hekk dejjem kienet il-konswetudni f’dan il-Kumitat li jkun hawn preżenti x-shadow minister min-naħa tal-oppożizzjoni, li f’dan il-każ huwa jien, u anke l-ministru responsabblli min-naħa tal-gvern.  

ONOR. ALFRED SANT:  Nixtieq nagħmilha ċara li personalment ma naqbilx ma’ din il-proċedura.  Filwaqat li ngħid li nammira x-xogħol li qed jagħmel l-Onor. Jason Azzopardi fil-ministeru tiegħu, jiġifieri mhijiex xi ħaġa personali kontra tiegħu, qed naraha stramba li jkun fuq dan il-panel li qed jagħmel verifika ta’ kontijiet u jitkellem fuq audit li hu responsabbli eżekuttivament minnu.  Dan assolutament ma jagħmilx sens.  Li tkun hawn inti, Sur President, bħala shadow nifhimha, imma li jkun hawn min hu eżekuttivament responsabbli mill-ministeru jew mill-post li għandu x’jaqsam u jkun membru tal-kumitat ma nifhimhiex.  X’checks and balances huma dawn?  Nerġa’ ngħid li nammira l-ħidma personali li qed jagħmel – is-soltu ma ngħidhomx dawn l-affarijiet jien – imma dan m’għandux x’jaqsam għax mhux dak hu l-punt.

THE CHAIRMAN:  Effettivament minn meta twaqqaf dan il-kumitat dan il-punt qatt ma ġie sollevat u qed jiġi nnutat.  Irrid ngħid però li fl-aħħar mill-aħħar meta jkun hemm każ ta’ vot ovvjament in-naħa tal-gvern dejjem ikollu erba’ Membri u sal-lum – s’issa qatt ma rajt il-ħsieb li din effettivament kellha għal xi raġuni  tinbidel – ...  Apparti minn hekk ġieli kien hemm okkażjonijiet fejn il-preżenza tal-ministru kienet f’waqtha għaliex ġie mitlub jagħti spjegazzjoni għal ċerti affarijiet li tqanqlu minn dan il-Kumitat u qatt ma nista’ ngħid li kellna okkażjonijiet li din il-preżenza ppreġudikat il-ħidma tal-Kumitat.  Eventwalment jekk il-Parlament jiddeċiedi mod ieħor, ċertament nistgħu nibdlu r-regolamenti u l-istanding orders, imma li nista’ ngħid hu li f’dawn il-ħames snin li ili mmexxi dan il-Kumitat ma kienx hemm okkażjonijiet fejn l-affarijiet ma ġewx esposti bl-iktar mod miftuħ min-naħa ta’ xi Membru kemm tal-oppożizzjoni kif ukoll tal-gvern – dejjem ovvjament mill-angoli rispettivi tagħhom – u qatt ma kien hemm każijiet fejn xi ħadd ġie miżmum milli jesprimi l-opinjoni tiegħu.  Nistgħu għalhekk inkomplu fuq is-suġġett li għandna llejla u xtaqt nibda billi nagħti ftit background.  

Fl-2004 l-awditur ġenerali kien għamel rapport dwar id-Dipartiment tal-Artijiet fejn kien qanqal ċerti punti li kienu neqsin mid-dipartiment, fosthom il-proċedura ta’ kif tiġi akkwistata art tal-gvern minn xi dipartiment.  Fl-istess rapport kien intqal li kien hemm każijiet fejn id-dipartimenti jidħlu fuq l-art qabel ma jkun sar il-proċess tal-akkwist, ovvjament bil-konsegwenzi li tkun għadha art privata u allura jitqanqlu kwestjonijiet legali.  Fir-rapport ġie sollevat ukoll li l-IT facilities li kienu maħsuba biex jaġġornaw il-lista ta’ proprjetà li għandu l-gvern kienu għadhom lura, li l-proċess biex ikun hemm settlement mas-sidien kien qed jieħu fit-tul ħafna - kien hemm każijiet fejn kienu ilhom iktar minn 20 sena u kien hemm każ li saħansitra jmur lura għall-1951 – u li dawn id-delays kienu qed jikkawżaw lill-gvern spejjeż aktar biex iħallas il-kumpens.  Intqal ukoll li kien hemm nuqqas ta’ records u barra minn hekk kien hemm il-fatt li min-naħa tad-dipartiment ma kenux ċerti kemm għandu jieħu s-settur privat li ġie deprived mill-proprjetà tiegħu.  Fl-2004 kien ġie ndikat li kien hemm Lm26 miljun – madwar €60 miljun - imma naħseb li llum dan l-ammont tela’.  

Ta’ min wieħed jinnota li fir-rapport tal-awditur li għandna quddiemna dawn in-nuqqasijiet donnhom għadhom hemmhekk, ma jidhirx li sar progress dwarhom.  Barra minn hekk, meta fl-2005 il-Kumitat kiteb lill-permanent secretary dwar xi progress sar, ma tantx ingħata indikazzjonijiet li dawn l-inizjattivi  li kien hawn hawnhekk imxew ‘il quddiem għax kulma ntqal kien x’kienu l-arrears li kellu jiġbor id-dipartiment.   

Għaldaqstant l-iskop inizjali tal-lum huwa li naraw x’sar s’issa fid-dipartiment, xi progress kellna għal dak li jirrigwarda dawn l-items li jidhru li għadhom pendenti, u x’qed jagħmel id-dipartiment biex jindirizzahom.  Nifhem ukoll li bejn dakinhar u llum ir-responsabbiltajiet ministerjali għaddew minn ministeru għal ieħor, imma jidher li preżenti għal din il-laqgħa hawn dawk li kienu responsabbli għalih fis-snin ta’ qabel kif ukoll dawk li ħadu l-handing over mill-aħħar elezzjoni ‘l hawn.  Jien xtaqt nistaqsi jekk sarux il-kriterji kif għandhom jaġixxu d-dipartimenti l-oħra meta jkunu jridu jakkwistaw artijiet, primarjament meta tiġi, per eżempju, għat-toroq.   Wieħed jifhem li l-pjan tat-toroq ikun imfassal minn qabel, jiġifieri ma naħsibx li d-dipartiment iqum filgħodu jgħid li se jagħmel triq “X” minflok triq “Y”, u allura suppost li l-Lands Department ikun informat bl-acquisition.  Jidher li sal-lum dan il-proċess għadu mhux qed isir.  X’qed jiġri biex id-dipartimenti jiġu mġiegħla jinfurmaw lil-Lands Department bil-bżonnijiet li jkollhom għall-akkwisti?  

IS-SUR SALV. GAUCI (Direttur Ġenerali fil-Ministru tal-Finanzi, l-Ekonomija u Investiment):  Grazzi, Mr Chairman.  Nixtieq nirreġistra li s-Segretarju Permanenti fil-Ministeru tagħna qiegħed assenti minħabba li jinsab barra minn Malta fuq xogħol u jien qiegħed hawnhekk nirrappreżenta lill-ministeru bħala Direttur Ġenerali u nista’ nittratta l-parti finanzjarja jew il-human resources, li wkoll ifissru flus.  Miegħi hawn is-Sur Paul Miruzzi, id-Direttur Ġenerali l-ġdid responsabbli mill-Artijiet, li flimkien mal-uffiċjali tiegħu jieħdu ħsieb jittrattaw il-parti teknika.  Għalhekk nistieden lis-Sur Paul Miruzzi, Direttur Ġenerali, sabiex jirrispondi għal dawn id-domandi.

IS-SUR PAUL MIRUZZI (Direttur Ġenerali, Government Property Division):  Mr Chairman, għal dak li jirrigwarda l-miżuri li ħa l-gvern biex ipoġġi f’postha proċedura għal meta dipartiment tal-gvern ikun irid jakkwista art u x’sistemi hemm in place biex il-gvern ikollu fondi ħalli jħallas lil min tkun itteħditlu l-art se jwieġeb il-Kummissarju tal-Artijiet.  

THE CHAIRMAN:  Meta daħlu in place dawn is-sistemi?

IS-SUR ALBERT MAMO (Kummissarju tal-Artijiet):  L-ewwelnett nixtieq ngħid li dejjem kien hemm sistema in place għal meta dipartiment jitlob esproprju tal-art tal-gvern, għalkemm m’iniex qed neskludi xi każi ‘l hemm u ‘l hawn fejn forsi l-gvern qabad u daħal fuq art mingħajr ma esproprja.  Fil-fatt il-proċedura hija sempliċi ħafna.  Li jiġri hu li d-dipartiment, through the minister responsible, jagħmel talba lid-dipartiment tal-artijiet fejn jitolbu jesproprja t-tali art.  Mat-talba jiġu sottomessi l-pjanti.  Imbagħad l-Estate Management Department jagħmel ir-riċerki tiegħu, jipprepara l-pjanti, wara dan ngħaddu l-file through the minister lill-President, b’minuta fih, biex japprova l-esproprju, imbagħad toħroġ fil-gazzetta tal-gvern.  Din hija l-proċedura li dejjem kienet esegwita mil-Lands Department, almenu minn kemm ili hemm jien, jiġifieri mill-1975.

THE CHAIRMAN:  Mela għalfejn qed jagħmel din l-osservazzjoni l-Awditur fejn qed jgħid li kien hemm każijiet fejn din il-proċedura ma ġietx esegwita?  Jien m’iniex qed ngħid li ma kenitx teżisti.

IS-SUR ALBERT MAMO:  Jien li nista’ ngħid huwa li din il-proċedura dejjem ġiet esegwita; ebda esproprju ma jsir mingħajr l-approvazzjoni tal-ministru responsabbli u mingħajr il-firma tal-President.

THE CHAIRMAN:  Nifhem li ma jsirx l-esproprju għax dak huwa tassattiv legalment, imma llum li l-gvern għandu pjanijiet biex jagħmel toroq u ġie mħabbar il-pjan u anke tqiegħed fuq il-mejda tal-Kamra, tista’ tgħidli jekk id-dipartiment talbekx biex tespropja art privata?

IS-SUR ALBERT MAMO:  Aħna ma nidħlux fil-pjanijiet tad-dipartiment.

THE CHAIRMAN:  Le, li qed nistaqsi jien bil-maqlub.  Il-gvern diġà ħabbar fil-Parlament it-toroq li se jgħaddi u fejn se jirranġa u ma jirranġax.  Allura jien qed nistaqsi:  Jekk qed tiġi segwita din il-proċedura, id-dipartiment tat-toroq lilkom infurmakom jekk għandux bżonn li tiġi esproprjata art?  Jien m’iniex qed ngħidlek biex tgħidlu inti għax ir-rikjesta bilfors mingħandu trid tiġi, imma inti aktar kmieni għedt li l-każijiet fejn il-gvern daħal fuq art mingħajr ma esproprja kienu ftit però l-awditur donnu li mhux qed jaqbel ma’ dan.  

IS-SUR ALBERT MAMO:  Aħna niġu nfurmati bil-pjanijiet meta d-dipartiment jiddeċiedi li jesproprja l-biċċa art.  Jiġifieri d-dipartiment ma jgħidilniex minn qabel xi jkun se jesproprja.  Jekk jgħidilna ovvjament aħna nistaqsuh xi jrid jesproprja, nitolbuh jgħaddilna l-pjanti u mmexxu l-esproprju.

THE CHAIRMAN:  Imma d-domanda li qed nagħmel hija din:  Jekk jirriżulta li din il-proċedura mhijiex qed tiġi esegwita mid-dipartiment -  almenu hekk ġie sollevat, issa jekk mhux qed nifhem dan il-punt tajjeb, jispjega aktar l-Awditur - ... 

IS-SUR ANTHONY MIFSUD (Awditur Ġenerali):  Mr Chairman, forsi hawnhekk nista’ niċċara punt.  Aħna għedna li m’hemmx guidelines biex id-dipartimenti jkunu jafu eżattament x’għandhom bżonn.

THE CHAIRMAN:  Imma l-kummissarju qed jgħid li hemm guidelines.

IS-SUR WILLIAM PEPLOW (Manager, National Audit Office):  Il-proċess tal-akkwist huwa rregolat bl-Ordinanza dwar l-Akkwist ta’ Artijiet għal Skopijiet Pubbliċi, liema proċeduri kienu jiġi segwiti.  Il-kumment li qegħdin nagħmlu fir-rapport annwali għall-2007 huwa li teżisti l-opportunità biex meta jiġi identifikat proġett, id-dipartimenti jmorru għand il-Lands Department bħala l-estate management biex jaraw jekk hemmx opportunitajiet fejn minflok biċċa art jingħataw biċċa art oħra.

THE CHAIRMAN:  Hekk hu.  Aħna qegħdin naraw jekk dan hux qed isir mid-dipartimenti għax jekk inti tgħidli li fl-aħħar jirriżultalek li d-dipartimenti m’humiex qed jagħmlu dan, allura wieħed jara mbagħad xi jrid jagħmel biex id-dipartimenti l-oħra jagħmlu dan.

IS-SUR ALBERT MAMO:  Meta dipartment jitlobna esproprju l-ewwel ħaġa li nagħmlu huwa assessment tal-art u qabel ma noħorġu l-President’s declaration u mmexxu bir-rakkmandazzjonijiet, aħna nitolbu lid-dipartiment jagħtina l-valur tal-esproprju.  Dan ilu jsir mill-1994.  Ovvjament norbtu wkoll lid-dipartiment li f’każ li s-sidien imorru għand il-Land Arbitration Board (LAB) u dan jagħti valur aktar minn dak li jkun ġie assessjat mill-periti, allura d-dipartimenti jridu jagħmlu tajjeb għad-differenza.  Minħabba f’hekk id-dipartimenti qegħdin joqogħdu attenti x’jesproprjaw għax jafu li jridu joħorġu l-flus min-naħa tagħhom.  F’Marzu 2003 kienet saret emenda fil-liġi fejn tgħid li l-flus iridu jiġu depożitati l-bank imbagħad meta inti ssib is-sidien tħallashom u tagħtihom l-interessi tal-bank.  Dan kollu huwa set up by law, u l-President’s declaration ikollha fiha l-valur tal-perit.  Dak huwa l-proċess li beda jiġi segwit mill-2003 ‘il hawn.  Ħafna drabi d-dipartimenti qegħdin jiġu l-Lands Department qabel ma jkunu se jitolbu għall-esproprjazzjoni u jieħdu pariri, fis-sens li jaraw jekk ikunx hemm possibbiltà oħra barra dik ta’ esproprjazzjoni ta’ art privata.  

THE CHAIRMAN:  Kemm ilu li tista’ tgħid li d-dipartimenti l-oħra qegħdin jiġu jagħmlu riferenza lilkom bħala estate division dwar dan il-punt?  Għax sa l-2007 donnu ma tantx kien qed isir dan.  

IS-SUR ALBERT MAMO: Dawn l-aħħar snin, forsi mill-2007 ‘il hawn bdew jiġu u jaraw eżattament x’jinvolvi; jista’ ikun li qabel ma kenux joqogħdu jagħtu kas jiġu għandna u jiċċekkjaw magħna xi proprjetà għandhom jesproprjaw. 

IS-SUR PAUL MIRUZZI:  Mr Chairman, ir-role ta’ verifika u checkings huwa r-role tal-Estate Management Department.  Hawnhekk magħna għandna lis-Sur Joe Caruana li sa ftit ġranet ilu kien responsabbli minn dak id-dipartiment u naħseb li jista’ jispjega lil dan il-Kumitat x’inhi l-funzjoni u xi jsir f’dak id-dipartiment biex issir din il-verifika li qed issemmi.

IS-SUR JOE CARUANA (Formerly Director, Estate Management Department):  Jekk ma jimpurtax xtaqt nibda billi nispjega ftit il-proċedura li kienet tintuża qabel.  Sal-1993  kull dipartiment li kien irid jagħmel esproprju kien jaqbad u jordna l-esproprju, għandu jew m’għandux flus, il-Lands Department iwettqu u jerfa’ l-piż billi jara minn fejn se jsib il-flus.  

Meta fl-1994 iddaħħlet il-proċedura, b’insistenza tal-Lands Department, fejn dipartiment qabel ma jipprova jagħmel esproprju l-ewwel irid jipprovdi l-fondi, bdiet dieħla ftit iżjed kuxjenza ta’ fejn u meta jesproprjaw u d-dipartimenti bdew jiċċekkjaw aktar l-affarijiet.  Bl-emendi tal-2003 l-flus bdew jiġu depożitati mill-bidu f’kont bankarju u allura iżjed u iżjed saret pressjoni fuq id-dipartimenti sabiex joqogħdu attenti fejn jesproprjaw għax meta lid-dipartiment tgħidlu kemm se jiġi jiswih l-esproprju li jkun irid jagħmel u jaraw li m’għandhomx daqshekk flus, jibdew jindagaw u jaraw jekk hemmx art fil-viċin li hija tal-gvern.  Min-naħa l-oħra, anke aħna bħala Estate Management Department,  jekk tkun se tgħaddi triq b’tali mod li fil-viċin ikun hemm art tal-gvern li tista’ tintuża billi, per eżempju, tiġi shifted ftit it-triq, aħna niġbdulhom l-attenzjoni għal dan. Ovvjament, jekk it-topografija tal-art ma tkunx tippermetti li t-triq tgħaddi minn hemmhekk allura imbagħad tibqa’ għaddejja skond il-pjan oriġinali.  Nista’ ngħid li kien hemm ħafna drabi fejn taw kas tagħna u meta ma tawx kas tagħna kien proprju għaliex it-topografija ma kenitx tippermetti.

THE CHAIRMAN:  Rigward dan il-punt nixtieq nistaqsi lill-awditur jekk huwiex konvint minn dan l-istatement għaliex fir-rapport tiegħu huwa jagħmel riferenza għal dawn it-tibdiliet, però jgħid li:  “Additional information requested by NAO – qed naqra page 144 – to substantiate this claim has however not been forthcoming to date.”.  

IS-SUR WILLIAM PEPLOW:  Mr Chairman, il-kumment li għamilt issa jirrigwarda dwar meta konna żidna fl-audit li ppubblikajna fl-2004 meta dipartimenti kienu qegħdin jieħdu pussess tal-art qabel ma jinbeda l-proċess, jiġifieri tkun dikjarata bil-Presidents’ declaration.  Dak il-kumment dwar informazzjoni addizzjonali kien qed jirriferi għal meta tlabna kategorikament lid-Dipartiment tal-Artijiet biex jindikalna jekk kienx aware ta’ jekk ġrawx sitwazzjonijiet bħal dawn minn meta għamilna l-audit aħna ‘l quddiem.  Kif spjegawlna d-Dipartiment tal-Artijiet, billi llum il-proċess tħaffef bl-emendi li saru fl-2003 jidher li dik ir-raġuni biex dipartiment jidħol qabel ma jinbeda l-proċess naqset.  Barra minn hekk żdied ukoll l-awareness tal-pubbliku dwar id-drittijiet tiegħu u ma rrapportajniex lid-Dipartiment tal-Artijiet li kellu xi każijiet fejn xi terzi persuni għamlu complaint għax xi entità tal-gvern ħadet pussess tal-art qabel ma nbeda l-proċess.  

THE CHAIRMAN:  Allura naħseb li kien ikun aħjar kieku dan kien iċċarat fir-rapport tagħkom.  

IS-SUR SALV. GAUCI:  Mr Chairman, jien naħseb li l-awditur laqat il-musmar fuq rasu meta qed jgħid li “ the Government Property Division is generally faced with requests to expropriate after project planning would have been concluded and procedures for the relative planning permit is initiated.”.  Din bħall-kwestjoni tal-bajda u t-tiġieġa; għandi nesproprja mbagħad immur l-MEPA u l-MEPA ma tagħtinix il-permess u nibqa’ bil-proprjetà f’ħoġri jew l-ewwel nara li l-MEPA tagħtini l-permess?  Qed insemmi l-MEPA sempliċement bħala eżempju għax kultant minħabba s-serjetà tal-fondi biex ma naħluhomx ikun vale la pena li jkun hemm kollox f’idejna mbagħad naslu għal proċess, biex meta mmorru ħalli nakkwistaw l-art inkunu moħħna mistrieħ mill-pjanti u l-permessi.  Jista’ jkun hemm min ma jaqbilx magħha imma qed nispjega r-raġunar li jista’ jkun jagħmel sens, jiġifieri li l-ewwel inserraħ moħħi li l-permessi ġew mbagħad nidħol għall-piż tax-xiri tal-art.  

THE CHAIRMAN:  Veru imma huwa fatt ukoll li bil-liġi, jekk il-gvern ma jkollux bżonn l-art kulma jrid jagħmel hija dikjarazzjoni u din terġa’ tirriverti lura għand is-sidien.

IS-SUR SALV. GAUCI:  Imma jkun tajjeb li l-gvern ma jidħolx f’xiri u bejgħ bla bżonn.  

THE CHAIRMAN:  Imma hekk id-delays se jibqgħu għax id-dipartiment ikun informat fl-aħħar meta jkun irid jakkwista.  Effettivament li jfisser dan huwa li jekk se tiġi rispettata l-liġi li qabel ma jkun hemm l-esproprjazzjoni ma jistax jibda l-proġett, u hekk għandu jkun, l-effett hu li għandek proġett li jrid jibda u se jdum biex jibda. L-iskop li rridu nilħqu hawnhekk huwa li jekk ikun hemm proġett ta’ natura kapitali iktar ma jibda malajr aktar aħjar.  

IS-SUR JOSEPH CARUANA:  Bl-emendi tas-sena 2003 l-proċess sar fast ħafna; kellna sitwazzjonijiet fejn intlabna nesproprjaw u prattikament wara jumejn ġie cleared.  

THE CHAIRMAN:  Jiġifieri din il-problema li ġiet sollevata fir-rapport tal-awditur illum m’għadhiex teżisti.  

IS-SUR JOSEPH CARUANA:  Bl-emenda li ddaħħlet, le.  Jekk ikun hemm proġett tal-gvern li jeħtieġ esproprju b’mod urġenti, nagħmluh.  Kien hemm każijiet fejn we did it in a matter of hours.  

IS-SUR ALBERT MAMO:  U llum l-art issir mill-ewwel tal-gvern.

IS-SUR PAUL MIRUZZI:  Mr Chairman, kumment żgħir li hemm fir-rapport u li lili jinkwetanti huwa fejn reġa’ ssemma li jista’ jkun hemm dipartimenti tal-gvern li daħlu f’art qabel ma sar l-esproprju.  Dan lili ma jirriżultalix.  

THE CHAIRMAN:  Waħda mill-mistoqsijiet il-kbar hija l-kumpens li jkun irid jitħallas.  Kemm hu l-ammont dovut lis-settur privat illum?  Xi snin ilu f’xi wieħed mill-budgets kien ġie mwiegħed li se jkun hemm fond ta’ madwar Lm46 miljun għal dan il-għan biex jinqatgħu l-arretrati tal-ħlasijiet.  Għandna każi li ilhom 20 sena jistennew, hemm xi ftit li ilhom aktar minn ħames snin, u hemm każ li ilu saħansitra mill-1951.  Dan il-fond fil-fatt kien ġie mwaqqaf?  Għandu dawn il-flus available f’idejh il-Land Department biex ikun jista’ jeħles dawn il-ħlasijiet?  Jekk dan ma jipprevalix, qed jaħseb il-Land Department biex jagħmel arranġamenti oħra, anke tramite d-Dipartiment tat-Taxxi Interni, biex f’każ li jkun hemm xi individwi li jkollhom jieħdu xi arretrati ta’ taxxi l-kumpens jiġi paċut wieħed mal-ieħor ħalli b’dan il-mod din il-pjaga ta’ arretrati lil min ġiet esproprjata l-art lilu tinqata’?  

IS-SUR SALV. GAUCI: Jien naħseb li rridu nipparagunaw like with like.  Jien jista’ jkun li jkolli nagħti €100 miljun imma €80 miljun minnhom ma nafx lil min għandi nagħtihom imma xorta rrid nagħtihom.  Jien nixtieq li xi darba, meta ngħidu kemm għandna nagħtu ngħidu kemm minnhom għandna li huma identified lil min irridu nagħtuhom u kemm minnhom huma unidentified.  Bl-emendi li ddaħħlu, il-flus li ma nafux lil min għandna nagħtuhom xorta qed jiġu  depożiti f’kont il-bank bl-imgħaxijiet accruing fl-istess kont.  Li rrid ngħid huwa illi kieku jien illejla I bluff u lid-dipartiment ngħidlu li qed nipprovdilu l-flus biex iħallas, nafu lil min għandna nħallsuhom? Apparti minn hekk, hemm in-nies meħtieġa – hawnhekk jissemma l-fatt li ma kienx hemm in-nies għalkemm f’din l-aħħar sena lid-diparitment fornejnih b’nies kwalifikati u allura dik m’għadhiex problema - ...  U n-nies ifissru flus ukoll għaliex id-dipartiment jista’ ma jkollux flus biex jagħti  kumpens u jista’ ma jkollux flus biex jamministra.  Jien lid-dipartiment nista’ nagħtih €20 miljun, imma jekk ma nagħtihx nies biex jamministra, xorta waħda jeħel.  

THE CHAIRMAN:  Però naħseb li qegħdin induru mal-problema. Ejjew l-ewwel naraw kemm hu l-ammont dovut lil individwi għal art li ġiet esproprjata imbagħad wara naraw  id-diffikultajiet li qed jitqanqlu.  

IS-SUR SALV. GAUCI:  Imma l-ewwel trid tara jekk l-owners humiex identified jew le.

THE CHAIRMAN:  Imma d-dipartiment għandu ammont ta’ kemm għandu jagħti?  Id-debt records huma miżmuma tajjeb?  Ir-rapport tal-awditur qed jgħid li dawn m’humiex miżmumin daqstant tajjeb.

IS-SUR SALV. GAUCI:  Qabel ma jirrispondu l-uffiċjali tad-dipartiment ħalli naraw xi tfisser li wieħed ikun jaf kemm għandu jagħti.  Li trid tagħmel huwa li tevalwa kull file li hemm sa dakinhar.  Hemm eluf ta’ files li jridu jiġu evalwati u ma nafx kemm id-diparitment jagħmel dan jekk ma jkunx hemm claim.  Jien esponejt is-suġġett issa jkomplu jispjegaw l-uffiċjali tad-dipartiment.

THE CHAIRMAN:  Sur Gauci, jien naħseb li qed iddur ftit mas-suġġett.  Jien nixtieq nistaqsi lill-uffiċjali tad-dipartiment jekk għandhomx indikazzjoni dwar kemm għandhom jagħtu lill-privat.

IS-SUR ALBERT MAMO:  Il-book value huwa ta’ €46 miljun, u dan dejjem qiegħed jonqos għax kif għedt qabel, mill-1994 il-problema waqfet, jiġifieri kull min jitlob esproprju jitħallas għax il-flus ikunu diġà available il-bank.  Jiġifieri dawn huma pre-1994 u jibqgħu sejrin lura sal-ħamsinijiet jew sittinijiet.  

THE CHAIRMAN:  Għandek xi parti minn dawn il-flus dovuti available?  

IS-SUR ALBERT MAMO:  Kull sena fil-budget ikun hemm ivvotati madwar €1 miljun jew ftit iktar.

THE CHAIRMAN:  Imma b’€1 miljun fis-sena trid 46 sena biex tħallas kollox!  Jien qed ngħid dan għax snin ilu kienet saret wegħda li se jitwaqqaf dan il-fond biex din l-inġustizzja tiġi ndirizzata, però minkejja dan jidher li din l-inġustizzja għadha hemmhekk.  

IS-SUR ALBERT MAMO:  Nixtieq niċċara l-punt li dawn is-€46 miljun huma book value; meta jingħaddu l-interessi magħhom dan l-ammont se jitla’ ħafna aktar, jiġifieri at any point in time biex tkun taf il-valur reali trid taqbad kollox u tagħmel revaluation f’ġurnata waħda, ħaġa li hija mpossibbli.  

THE CHAIRMAN:  Jiġifieri l-book value qiegħed €46 miljun u bl-imgħaxijiet kapaċi jitla’ d-doppju.  

IS-SUR PAUL MIRUZZI:  Nixtieq ngħaddi kumment - forsi sħabi jikkoreġġuni jekk ma nkunx eżattament korrett – dwar xi nfissru meta ngħidu book value u kif jiġi stabbilit dan il-book value.  Through the years min kellu esproprju resaq lejn id-dipartiment u għamel claim.  Kif qal tajjeb is-Sur Gauci, biex wieħed ikun jaf eżattament il-gvern x’għandu jagħti jrid jaqbad l-arkivji kollha li għandna, idur file file u jassigura ruħu minn dan il-valur.  Dan huwa marbut ma’ xi ħaġa li aktar tard se niġu għaliha, li huwa l-proġett tal-Land Estate Management Information System (LEMIS).  Il-gvern qed jaħseb biex jagħmel upgrading tal-computerised system li għaliha ovvjament hemm bżonn il-flus u l-human resources.  Il-book value li għandna llum naħsbu li hu eżawrit għax kull min kellu jieħu resaq lejn id-dipartiment u talab il-flus.  Diżgrazzjatament jista’ ikollna valuri ta’ persuni jew individwi li m’għadhomx magħna u allura ma nafux x’għandna nagħtu.  Qed ngħid dan biex niċċara l-affarijiet.  

IS-SUR JOSEPH CARUANA:  Mr Chairman, jekk tippermettili xtaqt inżid xi ħaġa ma’ dan li qal is-Sur Miruzzi.  Meta l-gvern jesproprja jasal mument li joffri prezz li jista’ jista’ jiġi challenged quddiem il-LAB, però dak huwa l-prezz li jkun offra d-dipartiment li huwa l-book value u allura jkun fluwidu ħafna għax jista’ jitla’.  Ikun hemm każi oħra fejn ikollok indikazzjoni ta’ valur li għadu lanqas biss ġie kkomunikat, jitniżżel bħala book value però it is just an indication u jista’ jitla’ ferm iżjed mill-ieħor.  Hemm każi oħra fejn lanqas biss hemm valur, jiġifieri mhux qed jidher bħala book value fl-ammont u allura minbarra li jiżdied l-ammont dovut għax hemm l-imgħaxijiet, jiżdied ukoll għax il-book value mhuwiex riflessjoni ċara jew veritiera tal-valur tal-proprjetà kemm hu għaliex il-valur tal-proprjetà jiġi deċiż mil-LAB.  L-alternattiva hija li tagħmel revaluation kull darba però anke dik ir-revaluation tista’ tiġi challenged, jiġifieri anke kieku ipotetikament wieħed jgħid li jrid jagħmel valuation, irid idur il-files kollha għax m’hemmx database fuqhom u l-informazzjoni hija mifruxa f’eluf ta’ files u kull każ trid teżaminah.  Jiġifieri x-xogħol mhuwiex sempliċi, anzi huwa kumpless u jekk ma jkollokx snin ta’ esperjenza ma tantx tasal malajr.  Dik hija r-realtà.  Meta tiġi biex issemmi l-proġett ta’ computerisation ...

THE CHAIRMAN:  Ħalli issa nħalluha dik u niġu għaliha aktar tard.  Minn dak kollu li għedtu nistgħu nikkonstataw il-fatt li l-minimum huwa €46 miljun bil-probabilità li dan jitla’ sad-doppju.  Mela bil-€1 miljun fis-sena li qed jiġu vvotati, din il-problema se tibqa’ tikber.  Qed inqanqal dan il-punt għax illum qegħdin fl-Unjoni Ewroepa u diġà kellna każi fejn nies ħassew li d-drittijiet tagħhom ġew vjolati u talbu kumpens u dan ingħatalhom.  Din il-problema li ilha ġejja s-snin – m’iniex qed ngħid li żviluppat illum – b’xi mod trid tiġi ndirizzata.  

IS-SUR SALV. GAUCI:  Mr Chairman, jien hawnhekk ġbart rendikont tal-miljuni li jiġu vvutati f’kull budget fil-Parlament u l-flus li attwlament il-Ministeru tal-Finanzi jgħaddi lid-dipartiment biex ikun jista’ jħallas.  Meta aħna nkunu morna l-Parlament b’ċertu deficit  - għax id-deficit huwa prijorità għall-amministrazzjoni – inkunu morna b’€1 miljun għal dan il-għan, però matul is-sena, jew għax id-dħul ikun favorevoli, jew għax għal xi raġuni jew oħra jkunu waqgħu lura xi proġetti oħrajn, il-Minsteru tal-Finanzi mingħajr ma jkabbar id-deficit jara bħala prijorità l-kumpens tat-toroq u mill-kappell li jkollna noffru.  Naturalment minbarra mill-esproprjazzjoni jkollna talbiet u pressjonijiet għal mediċini, għal ħrieqi tad-disabled eċċ u allura l-gvern – u mhux aħna l-iskrivani - ikollu jagħżel kif iqassam il-cocktail li jkollu available.  Jiġifieri wieħed japprezza li mhux il-każ li għax inkunu morna l-Parlament b’€1 miljun, aħna nkunu qed ngħidu li dak hu li ħareġ il-kunvent u jridu jgħaddu bihom.  

THE CHAIRMAN:  L-Onor. Jason Azzopardi.  

ONOR. JASON AZZOPARDI (Segretarju Parlamentari għall-Erarji Pubbliċi):  Mr Chairman, jien xtaqt nagħmel tliet punti prinċipalment. Mil-lat tekniku ma tantx għandi x’inżid għax l-esperti qegħdin quddiemna, però nħossni fid-dover, anke għal min qed jismagħna u se jirrapportana, li issa li ili għal dawn l-aħħar disa’, għaxar xhur responsabbli direttament mill-artijiet nagħti ftit il-veduta tagħna mil-lat ta’ gvern.  

L-ewwelnett irrid nassigura lilek, Mr Chairman, u lil dan il-Kumitat li għalija huwa uġigħ ta’ qalb u ta’ ras li rrid niltaqa’ regolarment, sal-lejla stess, ma’ nies li jgħiduli li għandhom jieħdu somma flus li ilha dovuta tant snin.  Qed nagħmilha ċara li kemm jekk ikun ammont kbir u anke jekk ikun ammont żgħir, il-flus huma tal-individwu u l-gvern huwa mpenjat li dak il-kumpens jitħallas.  

It-tieni punt li rrid nagħmel huwa li din mhijiex kwestjoni biss ta’ flus.  Kieku, għall-grazzja tal-argument, illum insibu kaxxa li bejn wieħed u ieħor ikun fiha €100 miljun, bis-sistema preżenti tal-informatika wkoll ma jistax isir ċertu ħlas u ċerti talbiet ma jistgħux jiġu proċessati.  Nista’ ngħid li meta f’Marzu li għadda l-Finanzi ħa over id-Dipartiment tal-Artijiet, waħda mill-ewwel prijoritajiet li tkellimna dwarha kienet kif se nersqu biex nibdew insolvu l-backlog ta’ arretrati pendenti.  Issa hawnhekk irrid nagħmel parentesi żgħira biex ħadd ma jifhem jew jiġi rrapportat li l-gvern f’dawn l-aħħar snin qagħad idu fuq żaqqu u ma ħallasx.  Paġna 146 tar-rapport tal-awditur stess li għandna quddiemna jingħad li kien hemm tant miljuni ddedikati f’dawn l-aħħar snin ta’ kull sena biex jitħallsu dawn l-arretrati għalkemm xorta baqa’ ammont sostanzjali x’jitħallas.  

Mr Chairman, inti semmejt li ftit tas-snin ilu, bejn wieħed u ieħor xi sentejn ilu, kellu jitwaqqaf fond ta’ tant miljuni biex jitħallsu dawn il-flus.  Nista’ ngħid li bħalissa ninsabu fi proċess ta’ diskussjonijiet fuq livell tekniku – din mhijiex kwestjoni ta’ ippjanar imma b’mod konkret – fi ħdan il-Ministeru tal-Finanzi fl-ogħla livell biex naraw jekk inwaqqfux dak li jgħidulu securitisation.  Ħalli naraw xi tfisser din b’mod konkret u sempliċi.  

Il-gvern qed jevalwa l-possibilità u l-feasibility li jwaqqaf securitisation vehicle (SPV) – din mhijiex karozza b’erba’ roti imma hija istituzzjoni finanzjarja li titwaqqaf b’liġi – li xogħolha jkun li l-income streams kollha tal-gvern li jkunu ġejjin matul is-sena li jkunu rikorrenti ta’ ċerti proġetti jidħlu direttament f’din is-securitisation vehicle u dan il-vehicle – qed inkun sempliċistiku għaliex fil-fatt hija kkumplikata ħafna aktar minn hekk - iħallas lil dawk li għandhom jieħdu u hekk tkun taf li fuq medda ta’ ftit snin - nassigurak li m’humiex dawk l-40 sena li inti kkalkolajt b’mod loġiku jew matematiku ftit tal-minuti ilu imma jkun ħafna inqas minn hekk - jitħallsu l-ammonti dovuti. Jekk titwaqqaf is-securitisation vehicle, apparti l-kumplikazzjonijiet ta’ natura teknika li huma kbar, hemm ukoll konsiderazzjonijiet oħra anke fuq livell ekonomiku.  Hawnhekk ma naħsibx li għandi nitkellem, se mai nitkellem in camera, dwar xi jkunu l-implikazzjonijiet ekonomiċi jekk jitwaqqaf din is-securitisation vehicle.  Nista’ ngħid però li din qed neħduha b’serjetà kbira u l-Ministru Fenech u jien regolarment qed ikollna laqgħat fuq dan is-suġġett biex ħadd ma jaħseb li qegħdin b’xi mod laid back fuq din il-kwestjoni.  Din għalija hija prijorità però trid tintrabat id f’id mal-informatika.  Tajjeb li hawnhekk ninforma lill-Kumitat li ftit tax-xhur ilu jien tajt struzzjonijiet sabiex il-kuntratt tal-LEMIS li kien aġġudikat fi Frar 2003 jerġa’ jiġi rxoxtat.  Dan il-kuntratt, għalkemm kien ġie aġġudikat, qatt ma kienu ġew iddedikati fondi għalih mhux kapriċċjożament imma minħabba l-proġett tax-Schengen u proġetti oħra ta’ informatika fi ħdan il-gvern.  Kif spjegaw il-kummissarju tal-artijiet u s-Sur Caruana, din is-sistema tkun tippermettilna nipproċessaw b’mod spedit dawk l-applikazzjonijiet pendenti li hemm.  Id-database li għandna preżentement ma tippermettix lil dak li jkun li jkun jaf ċerta informazzjoni u jien nasħeb li ma nistgħux inpoġġu ż-żiemel qabel il-karru.  Iva, irridu naħdmu biex kemm jista’ jkun insolvu l-problema u jkollna securitisation vehicle jew mod ieħor ta’ kif ikollna l-fondi available, però fl-istess ħin, għax il-fondi waħedhom mhux biżżejjed, irridu naraw li jkollna sistema tal-informatika up to date li lil dan id-dipartiment tkun tippermettilu jipproċessa dawn l-applikazzjonijiet.  Dan qed ngħidu biex wieħed jifhem li it’s not a question of throwing money at the problem but there is more than that.  Hemm bżonn li jkollna sistema tal-informatika u nista’ ngħid li ftit tal-ġimgħat ilu tlabt lid-diparitment tal-kuntratti jagħtina l-parir tiegħu jekk il-kuntratt li kien ġie aġġudikat fis-sena 2003 u l-fondi għalih kienu baqgħu jiġu mġedda minn sena għal sena sas-sena 2007, jistax definittivament jiġi mplimentat mill-iktar fis din is-sena.  

THE CHAIRMAN:  Is-Sur Caruana.  

IS-SUR JOSEPH CARUANA:  Mr Chairman, forsi nista’ nippreċiża punt.  Fil-fatt it-tender ħarġet fis-sena 2003, kien hemm il-final report tal-preferred bidder fis-sena 2005, ġie sottomess lill-kuntratti fis-sena 2007, però l-fatt kien li ma baqax fondi u bqajna mdendlin.  

THE CHAIRMAN:   Jien ħadt gost bl-ispjega li ta l-Onor. Azzopardi, però jibqa’ l-fatt li qegħdin nipperpetraw inġustizzja - naħseb li kulħadd jaqbel li hija nġustizzja.  Il-liġi tas-securitisation naħseb li ilha iktar minn sentejn li għaddiet u issa daħal il-proġett LEMIS u mis-sena 2003 sal-lum għadna qed nerġgħu nibdew il-proċess.  Issa din mhijiex kwestjoni li rridu nitfgħu it-tort fuq ħaġa jew oħra, imma at the end of the day jekk se nibqgħu nitkellmu bl-għanijiet xorta s-sitwazzjoni minn sena għal sena ...  Jekk inħarsu lejn ir-rapport ta’ l-awditur għas-sena 2006 naraw li hemm kważi l-istess kummenti li kien hemm fir-rapport tal-2005 u jekk inħarsu lejn ir-rapport tal-2007 insibu l-istess kummenti li kien hemm f’tal-2006 u dalwaqt ikollna tal-2008 u jkollna l-istess kummenti.  

L-iskop ta’ din il-laqgħa huwa proprju biex dan ma jkunx hekk.  Jiġifieri apparti s-securitisation process li jista’ jkun fih il-kumplikazzjonijiet u anke fid-dawl tal-iżviluppi, naħseb li anke dan inkunu rridu nirrikonsidrawh mill-aspett legalistiku tiegħu.  Milli nista’ nifhem għadna lura ħafna milli s-sistema LEMIS tkun in place għax trid in-nies biex tagħmel id-data, iddur il-files kollha eċċ, allura fid-dawl ta’ dan kollu jista’ d-dipartiment jikkonsidra li jkun hemm set-offs fil-konfront ta’ dawn l-individwi?  Huwa veru li teżisti l-problema li ma nafux min huma l-individwi, però naħseb li dawn huma ftit fl-inħawi tal-Belt u ta’ Bormla għax mill-bqija ħafna minn dawk li ttieħditilhom l-art nistgħu nidentifikawhom.  Teżisti diffikultà biex jekk ikun hemm min għandu jagħti lill-gvern f’income tax u mill-banda l-oħra għandu jieħu mingħand il-gvern kumpens għal xi biċċa art, dan issirlu set-off?  Dan jikkrea problema lill-gvern amministrattivament?  

IS-SUR SALV. GAUCI:  Xtaqt li qabel xejn nagħmel ftit introduzzjoni fuq dan is-suġġett.  Bis-sistema tal-European Systems of Accounts tal-1995 il-Kummissjoni Ewropea ġġegħelna - u aħna hekk nagħmlu - ninkludu dawn l-arretrati bħala parti mid-deficit.  U hawnhekk forsi jkun hawn min jistaqsini:  Allura intom għandkom €46 miljun jew €50 miljun deficit miżjud kull sena?  Ovvjament dan mhux il-każ għax kif jaf kulħadd bl-accruals inti taqbad id-differenza bejn is-sena 2007 u s-sena 2008 u jekk ikun żdied b’€2 miljuni allura jidħlu biss €2 miljuni fid-deficit il-ġdid għax diġà jkollok akkumulat tal-2004, 2005, 2006 u 2007.  Mela sal-lum,  jekk il-mediċini minn €12 miljun telgħu għal €13 miljun jew niżlu €10 miljun fl-adjustment li jagħmel it-teżor kull sena lill-Brussels, lill-IMF u lill-credit rating agencies, id-deficit jikber jew jinżel skont kemm żdiedu jew naqsu l-arretrati.  Mela dawn l-arretrati jew it-tnaqqis tagħhom huwa rifless fid-deficit tal-gvern.  

Għar-rigward ta’ off-setting fejn klijenti li jkollhom jieħdu għal art li tkun itteħditilhom, minflok jieħdu cash jaqtgħu xi pagamenti li jkollhom mad-dipartiment tat-taxxi nterni, nista’ ngħid li ssir regolarment. Imma issa ħalli nispjega teknikament x’jirriżulta kieku jiena niġi ffaċċjat b’sitwazzjoni fejn immorru l-Parlament b’€100 miljun revenue mill-income tax u €1 miljun kumpens tal-artijiet.  

Fil-€100 miljun għandi €10 miljun ta’ Salvu Gauci li kellu jagħti lill-inland revenue u minflok ħa l-€10 miljuni li kellu jieħu mil-Land Department għaddihom biex jaqta’ l-arretrati.  U allura x’taħsbu li jiġri mid-deficit f’każ bħal dan? (Interruzzjonijiet) Diġà għamilt il-preambolu li fl-accruals tkun daħlet id-differenza bejn sena u oħra.  

ONOR. ALFRED SANT:  Fejn huma l-accruals?   Jekk m’għandkomx balance sheet m’għandkomx accruals!  Kieku veru għandkom balance sheet ma jkollokomx problema.

IS-SUR SALV. GAUCI:  M’għandniex balance sheet għax m’għandniex depreciation.  (Interruzzjonijiet)  L-Onor. Membru għandu raġun jgħid li malli kkumpensajt lil dak l-individwu b’€10 miljun naqsuli l-arrears u fl-adjustment tpaxxejt għax naqsu l-arrears, imma diżgrazzjatament il-politiċi meta jmorru l-Parlament jaraw biss il-konsolidat u għadna ma wasalniex fil-punt li nitkellmu fuq il-general government.  Ma jistax ikun li jkollna rapport fuq il-konsolidat biss - forsi qabel nispiċċa bl-età naraha tinbidel - imma f’paġna 1 tar-rapport għandu jidħol il-general government ħalli kif qed tgħidu intom, mhux veru jiżdiedu d-€9 miljun fid-deficit għax jonqsu fl-adjustment tal-arrears tal-individwi.  S’issa, nerġa’ ngħid diżgrazzjatament, għadna ma wasalniex hemmhekk u meta t-Teżor kull xahar jgħid kemm żdied id-deficit, jagħmel dan mingħajr ma jkun għamel l-adjustment.  Imbagħad ikun hemm il-gazzetti jgħidu kemm żdied id-deficit mis-sena ta’ qabel xahar b’xahar meta fil-fatt ma jkunx hekk għax dak ikun ġara għax kien hemm adjustment fl-accruals.  Imma dak, it-Teżor xahrejn wara l-aħħar tas-sena jirrapportah lill-Eurostat u sadanitant ara kemm ikunu għaddew xhur, biż-żewġ naħat tal-Kamra eċċ. eċċ. 

THE CHAIRMAN:  Jiġifieri effettivament qed tgħidli li huwa diffiċli biex tinħadem xi forma ta’ set-off miinħabba dawn il-problemi li tiltaqgħu magħhom min-naħa tal-finanzi.

IS-SUR SALVU GAUCI:  Le, anzi dan l-aħħar kien hemm każ fejn kellu jsir kumpens min-naħa tal-agrikoltura u l-flus marru għand l-inland revenue, dejjem bil-kunsens tal-individwu għax aħna ma nimponu fuq ħadd. 

THE CHAIRMAN:  Jiġifieri jekk wieħed jagħmel talba to that effect tiġi kkunsidrata?  

IS-SUR SALV. GAUCI:  Iva, tiġi kkunsidrata.  

THE CHAIRMAN:  Hawn iktar mistoqsijiet?   L-Onor. Alfred Sant.

ONOR. ALFRED SANT:  Tistgħu, jekk jogħġobkom, tispjegawli kif inhi mqassma l-organizzazzjoni tas-sistema tagħkom?  Qed nifhem tajjeb jien li hemm l-input tal-finanzi u hemm l-input tal-lands? Per eżempju, fir-rapport tal-awditur jissemmew kemm-il darba żewġ units, il-general estate management u xi ħaġa li għandha x’taqsam mal-finanzi.  Eżattament min hu responsabbli mil-lands?  

IS-SUR ALBERT MAMO:  Fil-fatt it-taqsima hija maqsuma fi tliet dipartimenti li kollha għandhom x’jaqsmu ma’ proprjetà tal-gvern; il-Land Department, il-Joint Office li jamministra l-art li kienet tal-Knisja, u l-Estate Management Department.  Kull dipartiment għandu rwol, il-Land Department huwa l-legal arm tat-taqsima kollha, jiġifieri jieħu ħsieb esproprji, jiġbor ir-revenue u dawn l-affarijiet kollha u huwa mmexxi mill-Kummissarju tal-Artijiet; l-Estate Management Department għandu t-technical side u jiddeċiedi fuq jekk proprjetà għandhiex tinkera jew le u jżomm ir-records tal-proprjetà; imbagħad għandek il-joint-office li jamministra dik il-proprjetà li ġiet mingħand il-Knisja.   Dik hija t-taqsima tal-proprjetà tal-gvern.  Fuqhom kollha mbagħad hemm ukoll dipartiment żgħir tal-finanzi li jieħu ħsieb jagħmel backing tad-dipartimenti kollha tad-diviżjoni.  Dik hija s-set-up tal-government property division. 

ONOR. ALFRED SANT:  U l-finanzi bħala ministeru kif jidħlu fiha allura?

IS-SUR ALBERT MAMO:    Rigward finance programme?  

ONOR. ALFRED SANT:   Le. Minn dawn ir-rapporti joħroġ li donnu hemm żewġ units li għandhom responsabbiltà organizzattiva.  Jiġifieri basically sas-sena li għaddiet kien hemm żewġ units ta' kontroll; kien hemm il-unit tagħkom bħala lands, u kien hemm unit tal-finanzi.  Qed nifhem tajjeb jien?  

IS-SUR ANTHONY MIFSUD:  Wara Marzu 2008 l-government property division saret tagħmel parti mill-Ministeru tal-Finanzi.
THE CHAIRMAN:  Imma fiż-żmien tar-rapport ma kenux jaqgħu taħt il-Ministeru tal-Finanzi.   

IS-SUR JOE CARUANA:  Mr Chairman, ippermettili nagħmel intervent żgħir. Kull meta ssir talba għall-esproprju ta' proprjetà l-każ l-ewwel ma jmur huwa għand l-Estate Management Department għax dak huwa l-kustodju ta' l-inventarju tal-proprjetà tal-gvern. Jiġifieri jekk art hijiex tal-gvern jew le jrid jgħidu l-Estate Management Department.  Meta dipartiment jissottometti pjanti għal esproprju l-ewwel ħaġa li jagħmel dan id-dipartiment huwa li jistaqsi jekk l-art hijiex tal-gvern għax jekk hija tal-gvern ma jesproprja xejn. Meta jiġi kkonstatat dan, l-Estate Management Department ifassal il-pjanti ta' dak li għandu jiġi esproprjat minn dak li jkun ġie sottomess mid-dipartiment li qed jillidja l-esproprju, issir il-valuation ta' l-art u jgħaddi l-każ lil-Land Department li min-naħa tiegħu jinforma lid-dipartiment kemm hu l-valur tal-art li qed jitlob li tiġi esproprjata. Huwa jipprovdilu l-fondi u minn hemmhekk imexxi l-Land Department biex jagħmel l-esproprju, jiġifieri jmur għand il-President tar-Repubblika u toħroġ dikjarazzjoni.  Hekk kif toħroġ id-dikjarazzjoni jiġi nformat l-Estate Management Department sabiex jagħmel updating tar-records.  L-issue bejn l-Estate Management Department u l-Land Department basically hija waħda ta’ separation of powers; ta’ l-ewwel jiddeċiedi imma ma jistax iwettaq filwaqt li tat-tieni ma jiddeċidix però jwettaq.   Jiġifieri la wieħed u lanqas l-ieħor ma jwettaq waħdu u b’hekk jiġi evitat kemm jista' jkun l-abbuż.  

ONOR. ALFRED SANT:    Imma mbagħad it-tnejn jirrapportaw lill-istess CEO?

IS-SUR JOE CARUANA:    It-tnejn jirrapportaw lill-istess direttur ġenerali.  

ONOR. ALFRED SANT:   Jiġifieri basically huwa cost centre wieħed.  

IS-SUR JOE CARUANA:    Iva, huwa vot wieħed.  

ONOR. ALFRED SANT:     Jiġifieri l-Ministeru tal-Finanzi daħal minħabba r-reorganization li saret riċentement; qabel kontu taħdmu on your own. 

IS-SUR JOE CARUANA:   Le, qabel konna naħdmu taħt ministeru differenti.  

 ONOR. ALFRED SANT:  Imma meta kontu taħt il-ġustizzja l-istess affarijiet li qed issemmi issa kienu jsiru, sempliċement biddiltu l-kappell ministerjali. 

IS-SUR JOE CARUANA:  Eżatt.

ONOR. ALFRED SANT:   Għal dak li għandu x'jaqsam mar-reġistri tal-proprjetà fejn nafu li jeżistu reġistri tal-proprjetà tal-gvern l-antiki, art li tiġi esproprjata tidħol fir-reġistri preżenti jew le?

IS-SUR JOE CARUANA:  Iva, tidħol.  

ONOR. ALFRED SANT:  Imma jekk tħares lejn ir-rapport ta' l-awditur għas-sena  2006 jgħid li reġistri ma jeżistux, jiġifieri hemm files li ma jistgħux jiġu kategorati u huma minsija.

IS-SUR JOSEPH CARUANA: Li ma jeżistix huwa reġistru ta’ min għandu jieħu.  Ir-reġistru li hemm huwa land based.  Jiġifieri jekk tistaqsini jekk biċċa art partikolari ġietx esproprjata nkun nista’ ngħidlek, però jekk tistaqsini ta’ min hi ma nkunx nista’ nwieġbek għaliex dak it-tip ta’ reġistru ma jeżistix.

ONOR. ALFRED SANT:  Imma jekk jiena nitolbok tagħtini katalogu tal-art kollha li ġiet esproprjata, tista’ tagħmilha?  

IS-SUR JOSEPH CARUANA:  Bħala pjanta, iva, nista’ nagħmilha.

ONOR. ALFRED SANT: Imbagħad bil-GIS system tkun tista’ tillokalizzaha?  

IS-SUR JOSEPH CARUANA:  Iva.

ONOR. ALFRED SANT:  Jiġifieri mod kif tista’ tittekilja l-problema li għadha kemm inqalgħet ftit ilu huwa li tippubblikaw reġistru sħiħ li jista’ jiġi kkonsultat minn kulħadd u tista’ tagħmlu liġi, per eżempju, li fuq sentejn in-nies li għandhom xi claim jiġu u jirreġistraw ruħhom inkella jitilfu l-claims tagħhom.  Tista’ tagħmilha din jew ma tistax?

THE CHAIRMAN:  Fil-fatt f’dan ir-rigward hemm il-Land Registry Act u qed jinħadem dan il-proċess biex kull claim li hemm fuq l-artijiet kollha tal-gvern – għax issa hemm ukoll il-joint office – tiġi rreġistrata.  Dawn ikunu rreġistrati f’central registry office – tal-joint office diġà qed issir – u jekk xi ħadd ikollu complaint għax ikun hemm infringement fuq l-art tiegħu, ikun jista’ jagħmel caution u jgħid li daħlu fuq l-art tiegħu.   Dan huwa proċess  qed isir għalkemm għadu lura ħafna u naħseb li lqattu l-musmar fuq rasu dwar x’għandu bżonn isir.  

ONOR. ALFRED SANT:  Imma jekk fhimt tajjeb, ir-rapport tal-awditur għas-sena  2006 jgħid li mpossibbli tagħmel dawn il-katalgi.  Mhux hekk?

IS-SUR JOSEPH CARUANA:  Katalgu tan-nies li għandhom jieħdu, as opposed ta’ katalgu tal-art li għadha ma tħallsitx.  

ONOR. ALFRED SANT:  Imma din id-definizzjoni issa qed toħroġ.  Jekk jista’ isir katalgu tal-art imbagħad tagħmel sentejn fejn fihom kulmin għandu claim jista’ jersaq – naturalment ikun hemm pubbliċità - imbagħad jitlef kull claim jekk ma jagħmilhiex, allura tkun qed tibda minn x’imkien.  

IS-SUR JOSEPH CARUANA:  Ipotetikament wieħed jista’ jiddiskuti kemm huwa fair jew mhux fair ....
ONOR. ALFRED SANT: Imma l-mistoqsija tiegħi hija jekk għandkomx il-potenzjal li tagħmluha; whether you’ve got the tools to do it. 

IS-SUR JOSEPH CARUANA:  Illum kulmin jiġi d-dipartiment jistaqsina dwar xi esproprju fuq art, nistgħu nagħtuh risposta.

ONOR. ALFRED SANT:  Imma bl-istess mod, il-proprjetà li għandu l-gvern, għandkom katalgu tagħha wkoll?

IS-SUR JOSEPH CARUANA: Tal-maġġor parti.

ONOR. ALFRED SANT:  Tal-maġġor parti x’jiġifieri?

IS-SUR JOSEPH CARAUNA: Għaliex ikun hemm proprjetà ...  Fil-fatt l-istorja tagħha hija daqsxejn ikkumplikata.  Mhux dejjem kienet il-prassi li l-proprjetà kollha tal-gvern tkun immarkata.  Il-probabbiltà hi li xi darba kien kullimkien tal-gvern, allura l-prassi kienet li jiġi mmarkat fuq pjanta x’jinkera.  Dan minbarra li fil-passat il-prattika kienet li ma kienx ikun hemm pjanti ma’ kuntratti, imma kienet tkun just deskritta l-art.  Allura ħafna drabi biex tasal minn deskrizzjoni għall-pjanta trid tagħmel ħafna riċerka.  Jiġifieri jkollna każijiet fejn aħna niskopru li art kienet tal-gvern però ma ġietx immarkata u allura jista’ ikun hemm art tal-gvern li ma tidhirx fuq pjanta.  

ONOR. ALFRED SANT:  Intom tidhru bħala l-legal representatives tal-gvern fuq din il-proprjetà?

IS-SUR JOSEPH CARUANA:  Il-Commissioner of Land.
ONOR. ALFRED SANT:  Jiġifieri basically intom tistgħu tkunu aġenzija fejn il-proprjetà tal-gvern tkun il-balance sheet tagħkom.  Tista’ issir hekk.

IS-SUR ALBERT MAMO:  Iva, tista’ ssir hekk.

ONOR. ALFRED SANT:  Għax il-problema l-oħra tagħkom – jekk qed nifhem tajjeb – hi dipartimentali.  Li qegħdin tagħmlu huwa li għandkom vot ta’ ħlas imbagħad id-dipartimenti irid iħallas, imma mbagħad m’għandkomx awtonomija  biex l-affarijiet tippreservawhom in terms tal-balance sheet.

IS-SUR ALBERT MAMO:  Le.

ONOR. ALFRED SANT:  Allura basically intom għandkom legal responsibility għal din il-proprjetà tal-gvern, jew esproprjata jew qiegħda hemmhekk, u allura conceptually tista’ torganizzakom bħala aġenzija fejn għandek il-balance sheet tiegħek, il-balance sheet għandha ċerta value imbagħad ikollok dħul u ħruġ.  Għax waħda mill-affarijiet li jgħidu l-awdituri fuqkom hija li l-flus li qegħdin iddaħħlu qegħdin jidħlu f’accounts fejn se joħorġu l-flus minnhom ukoll u dik kellkom tikkoreġuha.  

IS-SUR ALBERT MAMO:  Il-flus li ndaħħlu minn bejgħ u kirjiet ta’ proprjetà jidħlu fil-consolidated fund.

ONOR. ALFRED SANT:  Le, imma fir-rapport ta’ l-awditur għall-2006 qed jgħid li kontu qegħdin iddaħħlu l-flus f’account li kienu imbagħad ħerġin u deħlin il-flus bla ebda ...

IS-SUR ALBERT MAMO:  Imma flus li jagħtuna d-dipartimenti biex inħallsu l-esproprju mhux ir-revenue.

ONOR. ALFRED SANT:  Allura dak  mhux revenue jitqies?

IS-SUR ALBERT MAMO:  Le, dawk huma flus li rridu nħallsuhom lin-nies.  Jekk art li jkun irid jesproprja dipartiment tkun tiswa €100,000, huwa jagħtina dawk il-€100,000, aħna ndaħħluhom ġo below-the-line account u aktar tard jiġu depożitati ġo account il-bank.  

THE CHAIRMAN:  Jiġifieri ma jkunx ħruġ mir-revenue tagħkom dan.

IS-SUR ALBERT MAMO:  Le, ma jkunx ħruġ mir-revenue tagħna, dawk huma flus tan-nies għax huma ta’ art li qiegħda tiġi esproprjata.

ONOR. ALFRED SANT:  Imma basically jekk id-dipartiment qed jesproprja dik l-art dik se tispiċċa parti mill-katalgu tagħkom tal-artijiet.  Qed nifhem tajjeb jien?

IS-SUR ALBERT MAMO:  Iva.

ONOR. ALFRED SANT:  Jiġifieri intom imbagħad tispiċċaw il-legal representatives tal-gvern in kwantu dik l-art esproprjata minn dipartiment ieħor li tkun fuq vot li mhux tagħkom.  Imma jekk tħares lejha bħala balance sheet qed tiżdiedilkom mal-balance sheet tagħkom.  Mhux hekk tiġi?

IS-SUR ALBERT MAMO:  Iva, it’s an asset.  

IS-SUR JOSEPH CARUANA:  Għax kif għedt inti, la m’hemmx sistema ta’ accrual accounting m’intix se tara fil-balance sheet li għandna so many millions worth of property.   It is not accounted bħala capital value.

ONOR. ALFRED SANT:  Il-problema tagħkom imbagħad hija li jekk tridu tabilħaqq tiffaċċjaw dan il-backlog, jekk intom m’intomx il-legal representatives u allura għandkom il-mod kif tistgħu dak li huwa toqol fil-balance sheet tagħkom tilliberawhom billi jkollkom two or three years moratorium, ma tistax taħdem għax imbagħad irid ikun departmental vote li jispiċċa għand il-Finanzi u jibdew l-istess problemi li semma s-Sur Gauci ftit ilu tal-cashflow, accrual, etc.  Hux hekk?

IS-SUR ALBERT MAMO:  Iva.

ONOR. ALFRED SANT:   Imbagħad hemm the other side of the coin.  Hemm l-art privata li ġiet esproprjata u hemm l-art tal-gvern li ngħatat lill-privat by lease jew xort’oħra whatever.  Dik taħtkom taqa’ ukoll?

IS-SUR ALBERT MAMO:  Iva.

ONOR. ALFRED SANT:  Per eżempju l-mollijiet tal-Birgu, il-MIDI u postijiet oħra, x’monitoring tagħmlu fuqhom min-naħa tagħkom?

IS-SUR ALBERT MAMO:  Dan il-monitoring normalment kien isir minn unit apposta li jagħmel monitoring fuq proġetti għax aħna m’aħniex daqshekk kompetenti li naraw il-MEPA permits apparti li għandna wkoll il-kwestjoni ta’ riżorsi, però xorta waħda l-Kummissarju tal-Artijiet huwa responsabbli għall-kuntratt u għall-obbligi li hemm, però monitoring per se aħna ma nagħmlux.  Kien hemm monitoring unit li issa ħadu f’idejh il-MIMCOL li qed jagħmel il-monitoring hu.

ONOR. ALFRED SANT:  Imma, per eżempju, il-Parlament jgħaddi b’riżoluzzjoni artijiet tal-gvern b’lease, etc..  Hemm xi ħadd li qed jiċċekkja li l-kondizzjonijiet tal-lease ta’ dawn l-artijiet qegħdin jiġu osservati?  

IS-SUR JOSEPH CARUANA:  Għandek żewġ affarIjiet.  Li qed jgħid is-Sur Mamo hija li fejn inti għandek proġetti ta’ natura ta’ żvilupp qawwi bħall-Viset u l-proġett tal-Kottonera, dawk ovvjament kienu proġetti ad hoc u kien hemm grupp ta’ nies li kien jagħmel il-monitoraġġ ta’ dawn il-proġetti kbar.  Huwa proprju dan il-unit li issa ħadu over il-MIMCOL.   Inti qed tirriferi wkoll għal każijiet oħrajn ta’, per eżempju, fejn il-gvern kera biċċa raba’ u allura hemmhekk il-monitoraġġ irid jagħmlu l-Kummissarju tal-Artijiet, però ovvjament bil-limitazzjoni ta’ riżorsi li għandu.

ONOR. ALFRED SANT:  Le, l-istess każi japplikaw.  Il-kwestjoni hija li l-Parlament jgħaddi l-lease tiegħu fuq bażi ta’ kondizzjonijiet ta’ implimentazzjoni by the year 2, by the year 3, by the year 4.  Jiġifieri basically il-mistoqsija tiegħi hija jekk hemmx xi ħadd li qed jiċċekkja li year 2, year 3, year 4 conditions are being met.  Qed tifhem x’irrid nipprova nistaqsi jien?

IS-SUR JOSEPH CARUANA:  Bħala rwol hija tal-Kummissarju tal-Artijiet.

IS-SUR ALBERT MAMO:  Però il-monitoring isir iktar mill-MIMCOL.

ONOR. ALFRED SANT:  U sar xi rapport lill-Parlament fuq din il-ħaġa?  Għamilna diversi riżoluzzjonijiet matul is-snin bħal Chambrai u Manoel Island, biex ma nsemmux oħrajn, li fihom numru ta’ kondizzjonijiet.  Jiġifieri basically qegħdin tgħidu li ħadd mhu qed jagħmel monitoring tagħhom dawn.  

IS-SUR JOSEPH CARUANA:  Le, għal dawk il-proġetti hemm monitoraġġ  ....

ONOR. ALFRED SANT:  Għall-bżonnijiet tal-Parlament qed ngħid.

IS-SUR JOSEPH CARUANA:  Meta l-Parlament jistaqsi ovvjament inkunu nistgħu ngħadduhomlu.

THE CHAIRMAN:  Li  qed jistaqsi l-Onor. Sant huwa jekk il-MIMCOL li assumiet din ir-responsabbiltà hijiex qed tagħti rapport lil-Land Department dwar dawn il-kuntratti.  Għax tinsix li f’dawn il-proġetti kien il-Land Department li kkuntratta għalkemm ix-xogħol tal-monitoring għadda għand il-MIMCOL.  Imma meta l-MIMCOL tagħmel monitoring ta’ dawk il-kuntratti u tara fejn waslu u ma waslux, x’targets laħqu, eċċ., tagħtikom rapporti?  Jekk dan il-Kumitat jitolbok rapport simili tkun tista’ iġġibilna rapport biex tara x’monitoring sar fuq il-Viset, fuq il-MIDI u fuq il-proġetti l-oħra kollha? 

IS-SUR ALBERT MAMO:  Mhuwiex normali li noqogħdu nitolbu r-rapporti perjodikament, però jekk dan il-Kumitat jitlobni rapport simili nara li ngħaddihulu.

ONOR. ALFRED SANT:  Jien hekk nissuġġerixxi li jagħmel dan il-Kumitat, Sur President.

THE CHAIRMAN:  Aktar domandi?  L-Onor. Azzopardi

ONOR. JASON AZZOPARDI:  Sur President, xtaqt nagħmel żewġ punti anke biex norbot ma’ dak li qal l-Onor. Sant.  Naħseb li ż-żewġ punti li tqanqlu kienu verament validi u pertinenti u nħossni fid-dover li ninforma lilek, Sur President, u lil dan il-Kumitat li ftit tax-xhur ilu tlabt li ssir a strategic review tal-istruttura organizzattiva kollha tat-Taqsima Proprjetà tal-Gvern u m’iniex neskludi li t-triq tkun dik ta’ aġenzija, però għadu kmieni għax għadu se jibda dan l-istrategic review li se jsir mill-Management Efficiency Unit fi ħdan l-Uffiċċju tal-Prim Ministru.  Għalissa se nieqaf hawnhekk għax ovvjament ma rridx nippreġudika l-eżitu, però jista’ ikun li nsibu li triq ‘il quddiem tkun dik ta’ aġenzija.  

Rigward il-monitoring li xtaqt ngħid huwa li sa bejn wieħed u ieħor xahar ilu l-monitoring kollu tal-proġetti nazzjonali bħall-Viset, Tignè u Kottonera kienu responsabbiltà u mansjoni tal-Monitoring Projects Committee li kien jaqa’ direttament taħt il-Ministeru għall-Informatika, jiġifieri taħt il-Ministru Austin Gatt.  Bejn wieħed u ieħor xahar u nofs ilu r-responsabbiltà ta’ dan il-monitoraġġ għadda fi ħdan il-Ministeru tal-Finanzi u l-Ministru tal-Finanzi rresponsabilizza lill-MIMCOL li min-naħa tagħhom f’dawn il-ġranet – u proprju f’dawn il-ġranet – are setting up the structure sabiex ikun hemm struttura fi ħdanhom li tkun tista’ tagħmel il-monitoraġġ li se jkun hemm bżonn għal dawn il-proġetti nazzjonali li hemm u li għadhom ġejjin.  

THE CHAIRMAN:  L-Onor. Alfred Sant.

ONOR. ALFRED SANT:  Imma dan huwa spezzettament ġdid.  Jekk qegħdin nitkellmu fuq il-Land Department li huwa l-legal representative tal-gvern, il-corporate authority li qiegħda in charge għall-proprjetà tal-gvern, kif imbagħad art tal-gvern li tingħata lil xi ħaddieħor mhijiex ir-responsabbiltà tad-dipartiment ukoll li jagħmel monitoring?  Din hija responsabbiltà lejn l-Istat, jiġifieri lejn il-Parlament ukoll mhux lejn il-gvern biss.  Jekk hemm ċerti kondizzjonijiet li ġew issettjati fil-lease mhux lill-MIMCOL jew lill-Finanzi biss iridu jirrispondu, imma jirrispondu lill-Parlament ukoll.  Imbagħad nispezzettaw dejjem aktar l-affarijiet!  Jiġifieri minn naħa nikkonsolidawhom u minn naħa nerġgħu nispezzettawhom!  Ma jagħmilx sens dan.  Fejn hemm deċiżjonijiet li għandhom x’jaqsmu mal-implimentazzjoni tal-programmi tal-gvern jista’ jkun lit kun responsabbli l-MIMCOL, imma fejn hemm assi tal-gvern marbuta bil-Parlament, jekk il-Land Department huwa l-awtorità li għandha l-legal representation, mela trid tkun hi li tagħmel ċerti verifiki skond il-lease Ii ngħatalha mill-Parlament.  

THE CHAIRMAN:  Jien naħseb li l-fatt li l-Land Department kien dak li ta l-konċessjoni emfitewtika, huwa l-istess Land Department Ii jrid jara jekk ikun hemmx xi ksur tal-kondizzjonijiet li jkunu rriżultaw mill-kuntratt.  Jiena naħseb li forsi nistgħu nindirizzaw dan il-punt interessanti ħafna li tqanqal billi dan il-Kumitat jagħmel talba – ħalli nagħmilha formalment għall-approvazzjoni tal-Membri – li dwar il-proġetti prinċipali kollha li l-Land Department għamel f’dawn l-aħħar erba’ snin – fost l-oħrajn tal-Viset, tal-MIDI u ta’ Chambrai –  ikollna rapport dwar kemm dawn l-obbligi li assumew favur il-Land Department ġew osservati mill-utilisti, jiġifieri n-nies li qegħdin jagħmlu dawn l-iżviluppi, li juri f’liema stadju waslu eċċ.  Ma’ dan ir-rapport li jiġi mogħti lilkom ovvjament inkunu rridu l-kummenti tal-Kummissarju tal-Artijiet.  Hawn qbil dwar dan mill-Membri tal-Kumitat?  

ONOR. JASON AZZOPARDI:   Definittivament.

THE CHAIRMAN:  Jidher li hawn qbil u allura issa tiġi fformalizzata l-ittra mis-segretarja lill-Kummissarju ta’ l-Artijiet.

ONOR. JASON AZZOPARDI:  Kif għadek kemm għedt inti, Sur President, sa ftit tal-ġimgħat ilu dan il-Monitoring Projects Committee kien responsabbiltà tal-Ministeru għall-Investiment, jiġifieri proprju f’dawn il-ġranet il-MIMCOL qiegħda tfassal u tibni l-istruttura.  Qed ngħid dan just to keep it in mind, imma altru li naqblu – għala le – li jkun hemm dak it-tip ta’ rapport.  

Dwar l-entità tal-kirjiet u ċ-ċnus li jingħataw, tajjeb li wieħed jifhem ukoll – m’għandix il-figuri hawnhekk – li l-Joint Office waħdu jamministra madwar 80,000 proprjetà li l-Knisja għaddiet lill-Istat fl-1992.  Mill-banda l-oħra l-Land Department u l-Estate Management Department għandhom potenzjalment eluf oħra, jiġifieri ikun umanament impossibbli li jkun hemm rapport dwar kull tip ta’ proprjetà.  Li qegħdin nagħmlu l-ewwelnett huwa li qegħdin insaħħu l-istruttura tal-enforcement  -  m’iniex se noqgħod  nitkellem fuq l-infurzar li qed isir però naħseb li by and large illum il-kuxjenza hija li qegħdin nagħmlu li nistgħu biex ikun hemm iktar enforcement – billi nżidu anke l-personnel għax dik hija l-aqwa forma ta’ monitoraġġ meta jidħlilna rapport u tajna anke faċilità lill-pubbliku biex ikun jista’ jirrapporta l-abbuż tal-proprjetà pubblika.  Jien ma nafx jekk fhimtx sew – jekk fil-każ inkun fhimt ħażin jiena - li l-Onor. Sant qed jirriferi għal kull proprjetà amministrata b’kiri jew b’ċens proprjetà tal-Land Department ikun hemm monitoraġġ u rapport dwar jekk hux qed tinkiser jew le l-kera jew iċ-ċens tagħha.  Ma nafx jekk fhimtux ħażin jiena għaliex jekk fil-kas qegħdin nitkellmu fuq litteralment għexieren ta’ eluf ta’ proprjetajiet.

ONOR. ALFRED SANT:  Kif jista’ jkun!  Jien kont qed nirriferi għal proġetti ta’ ċerta entità li għaddew speċjalment mill-Parlament. Hemmhekk imisskom tagħmlu securitization tagħhom u tifformaw kumpannija bl-entitajiet iż-żgħar li hemm.  

THE CHAIRMAN:  Hawn aktar domandi?  Ma jidhirx li hawn aktar mistoqsijiet għalhekk nitlob lis-segretarja sabiex tifformalizza l-ittra lill-Kumissarju tal-Artijiet u naġġorna l-Kumitat.  Nirringrazzjakom.  

Fit-8:16p.m. il-Kumitat aġġorna.

